
                                               
 

______________________________________________________________________________________________ 

Obersteinergasse 11/1    ▪     1190 Vienna, Austria ▪Tel: (+43-1) 31339-3201▪Fax: (+43-1) 31339-3255 

pa-usosce@state.gov                                               http://osce.usmission.gov 

 

 

 

АҚШ-тың ЕҚЫҰ-дағы миссиясы 
 

 Қазақстандағы  

ерік білдіру бостандығы хақында 

мәлімдеме   

  
Елші Ян Келлидің  

Тұрақты Кеңеске жіберген хаты,  

Вена, 9 ақпан, 2012 жыл   
 

Америка Құрама Штаттары Қазақстандағы соңғы уақытта болған ерік білдіру 

бостандығына қатысты оқиғаларға байланысты алаңдаушылық білдіреді.  

 

Америка Құрама Штаттары Қазақстанның теледидар мен радио туралы жаңа заңды 

жүзеге асыру барысын асқан қызығушылықпен бақылай отырып бұл заңның ЕҚЫҰ-

ның Баспасөз бостандығы жөніндегі өкілі берген ұсыныстардың ешқайсысымен 

қабыспайтынына қынжылыс білдіреді. Бұл ұсыныстар Қазақстан заңдарын оның 

ЕҚЫҰ-ның алдындағы және өзге де халықаралық міндеттемелеріне сәйкестендіруге 

септескен болар еді.   

 

Қазақстан үкіметінің өз азаматтарының қауіпсіздігін қамтамасыз ету міндеттемесін 

мойындай отырып біз Қазақстан үкіметін елдің барлық азаматтарының пікір білдіру 

құқығын қамтамасыз етуге шақырамыз. Осыған байланысты Америка Құрама 

Штаттары ЕҚЫҰ Демократиялық институттар және адам құқықтары кеңсесі 

директорының  кейбір оппозициялық топтар мен белсенділерге қатысты қолданған 

шараларға, соның ішінде 23 қаңтардағы «Взгляд» газетінің редакторы Игорь 

Винявскийдің тұтқындалуына, «Голос Республики» газеті кеңсесіне рейд жүргізу 

әрекетіне, тіркелмеген «Алға» партиясының аймақтық кеңселерінде тінту жүргізу және 

жапқызу шараларына, «Алға» партиясы кейбір жетекшілерінің тұтқындалуына және 

оппозициялық топтардың бейбіт наразылық жиылысын өткізуге рұқсат ала алмауына 

байланысты алаңдаушылығына қосылады.   

 

Америка Құрама Штаттары Қазақстанды барлық тергеу амалдарының ел заңдарына 

және елдің ЕҚЫҰ-дағы және басқа да тиісті халықаралық шарттардағы 

міндеттемелеріне сәйкес ашық әрі негізгі құқықтарды құрметтей отырып өтуін және 

қылмыс жасады деп айыпталған азаматтардың өз құқықтарын толықтай пайдалануын 

қамтамасыз етуге шақырады.  

 

Америка Құрама Штаттары ерік білдіру еркіндігі мен заңның үстемдігін насихаттай 

отырып қауіпсіздік пен тұрақтылықты қалыптастыру ісінде  Қазақстан үкіметімен және 

халқымен тізе қоса жұмыс істеуге бейіл болып қала береді.  

 

Рахмет, Төраға мырза.  

 
 

 
 


